
Annotatsiya: Gaz bosimi ostida ishlovchi idishlar metal konstruksiyadan 

tayyorlanganligi sababli, vazni og‘ir, tannarxi qimmat bo‘lish bilan birga tashish, o‘rnatish 

ishlarini tashkil etishga salbiy ta’sir ko‘rsatmoqda. Ishning maqsadi yengil, shu bilan birga  

yuqori mustaxkamlikka ega gaz bosimi ostida ishlovchi idishlar konstruksiyalarini 

optimallashtirishdan iborat. 

Usullari: Tadqiqot ishlari Namangan muhandislik-qurilishi institutida olib borildi. 

Tajribada tekshirish ob’ekti sifatida bog‘lovchi vazifasini epoksid yelimi – ED-20, hamda 

sinchlovchi mustahkamlovchi sifatida nitron tolasi tanlab olindi. Tajriba beshta variant 

tanlab olindi. 

Natijalar: Tadqiqot natijalariga ko‘ra gaz bosimi ostida ishlovchi idishlar 

konstruksiyasining o‘lchamlarini aniqlash imkonini beruvchi formula ishlab chiqildi. 

Shuningdek, kompozit material tarkibida nitron tolasining oshib borishi bilan material 

mustahkamligi ortib borishini kuzatish mumkin. 

Xulosa: Olingan natijalarni tahlillaridan kelib chiqib, gaz bosimi ostida ishlovchi 

idishlar uchun mo‘ljallangan tolalar bilan sinchlangan kompozit materiallar olish 

imkoniyati mavjud ekanligi tasdiqlandi. 

Kalit So‘Zlar: gaz bosimi, polimer, tola, bog‘lovchi, sinchlovchi, konstruksiya, 

mustahkamlik. 

Annotatsiya: Bugungi kunda avtotransport vositalarida ishlatilayotgan neftdan 

olinadigan uglevodorodli yonilg‘ilardan foydalanish atrof-muhit va ekologiyaga jiddiy havf 

tug‘dirmoqda. Chunki neft zaxiralarining kamayib borayotganligi va ularni qayta ishlash 

jarayonlarining qimmatlashib borayotgani, shuningdek, avtomobil yonilg‘isiga bo‘lgan 

ehtiyojning tobora oshib borishi salbiy ta’sir etmoqda. 

 

Ma’lumki, muqobil motor yonilg‘ilari ichida gazsimon yonilg‘ilar alohida o‘rinni 

egallaydi. Suyultirilgan neft gazi va siqilgan tabiiy gazlardan foydalanishning afzalligi, 

ularni ekologik zararsizligi bilan birga malakatimiz hududida yetarlicha xom ashyo 

resursiga ega bo‘lib, ishlab chiqarish, tashish va saqlashni  kam xarajatliligidir. Shuning 

uchun ham yengil, shu bilan birga  yuqori mustaxkamlikka ega materiallardan 

gazballon olish shu kunning dolzarb muammolaridan hisoblanadi. 

Usullari. Yuqoridagi fikrlardan kelib chiqib, tadqiqot ishlari Namangan 

muhandislik qurilishi institutida olib borildi. Tajribada tekshirish ob’ekti sifatida 

bog‘lovchi vazifasini epoksid yelimi – ED-20, hamda sinchlovchi mustahkamlovchi 

sifatida tabiiy sanoat tolalari va nitron tolalari tanlab olindi. 

Yuqori bosimga chidamli idishlarga qo‘yiladigan talablarni qondirish imkonini 

aniqlash uchun namuna sifatida yuqori bosimga bardosh bera oladigan q bosim ostidagi 

idishni ko‘rib chiqamiz (1-rasm, a). Devorda elementar dl uzunlikdagi tugallanmagan 

kichik elementar ikkiyoqlama ko‘ndalang va bo‘ylama qirqimlar ifodalangan (1-rasm,b). 

Bu qirqimlarda o‘q bo‘ylab m va aylana bo‘ylab  kuchlanish ta’sir qiladi, qirqib 

olingan elementar tekis kuchlanish holatida joylashadi. 

O‘q bo‘ylab yo‘naltirilgan kuchlanishdan teng ta’sir etuvchi o‘q kuchi yuzaga 

keladi:   N = qR2 = Dm                           (1) 

bu yerda: R - idish sferik qismining ichki radiusi; D = 2R - idish silindr  qismining 

o‘rtacha diametri;  - devor qalinligi[1]. 

(1) tenglamadagi o‘q bo‘ylab ta’sir qiluvchi kuchlanish m quyidagiga teng: 

    m = qD/(4)                    (2) 

 

 

 

a) b) 

1-rasm. Gaz ballon va uning hisobiy chizmasi 

Aylana bo‘ylab ta’sir etuvchi kuchlanish ko‘ndalang  kuchlar ta’sirida 

yuzaga keladi:    dN = dl (3) 

qaysiki bu kuch,  elementar  yuzaga ta’sir etayotgan shartli q bosim va elementar 

dFR kuchiga tenglashishi zarur          dFR = qdl2  (4) 

dN  va dFR   kuchlarini radius bo‘yicha element o‘rtasiga yo‘naltirib sistema 

(idish)ning muvozanat tenglamasini tuzamiz 

2dNsin(d / 2) - dFR = 0 

2   dl sin(d / 2) = q dl (5) 

dl = Rd va sin(d / 2) = d / 2 ni hisobga olib quyidagini hosil qilamiz: 

  = q D / (2)     (6) 

(2) va (6) ifodalardan ko‘rinadiki, silindrsimon idishning bo‘ylama kesimidagi 

kuchlanish ko‘ndalang kuchlanishdan 2 marta katta bo‘ladi. 

Bu holat amaliyotda idishlarni po‘latdan tayyorlashda hisobga olinadi: bo‘ylama 

payvand choklari ko‘ndalang payvand choklariga nisbatan mustaxkamroq bo‘lishi 

ta’minlanadi 2. 

Yuqoridagi hisobiy tahlillar asosida (2) yoki (6) tenglamalardan silindr devori 

qalinligini aniqlaydigan bo‘lsak,     = qR /  (7) ifodani hosil qilamiz. Demak, ixtiyoriy 

o‘zgarmas q bosimli gaz ballon to‘ldirilgan idish materialining mustaxkamligi  ga 

qarab ballonning geometrik o‘lchamlari  va R ni optimallashtirish mumkin. 

Avtomobillarni suyultirilgan va siqilgan gaz yonilg‘isida ishlashini ta’minlash 

maqsadida termoreaktiv polimer bog‘lovchilarni maxsus tolalar bilan bo‘ylama va 

ko‘ndalang sinchlash usuli bilan mustaxkamlab, mexanik faollashtirilgan mahalliy 

minerallardan foydalangan holda nanokompleks bog‘lanishni hosil qilib yuqori 

mustaxkamlikka ega bo‘lgan kompozit polimer materiallardan istalgan shakl va hajmda 

gazballon olishda materialining mustaxkamligiga qarab ballonning geometrik 

o‘lchamlarini optimallashtirish imkoniyatlari ilmiy asoslandi. 

Shu bilan bir qatorda, yuqori mustahkamlikka ega bo‘lgan kompozit materiallar 

olish bo‘yicha ham tadqiqotlar olib borildi. Bu yo‘nalishda epoksid bog‘lovchi ED-20 ni 

maxalliy sanoat tolalari (nitron, paxta, ipak) va Respublikamizda zaxirasi ko‘p va o‘ta 

arzon bo‘lgan tabiiy qum va vollostonitlari bilan modifikatsiyalab mustaxkam material 

olish imkoniyatlari tadqiq qilindi. Aynan tabiiy qumlarni mexanik faollashtirib polimer 

kompozitlari bilan modifikatsiyalash samarali usul ekanligini amaliy jixatdan aniqlandi. 

Tabiiy qumlarni samarali mexanik faollashtirish uchun zarbiy parchalash va 

ishqalash-tirnab effektiga asoslangan dismembrator qurilmasidan foydalanish yangi, 

istiqbolli texnologik imkoniyatlar mavjudligidan dalolat beradi. 

Dismembratorli aktivator (n=1500 ayl/min doimiy tezlik)da ishlov berilgan 

(faollashtirilgan) tabiiy minerallar, jumladan yuqori silikatli qumlarning solishtirma 

yuzalari va sirt notekisligi o‘zgarishi evaziga polimer bilan yaxshi bog‘lanish sharoiti 

vujudga kelib, adgeziv mustaxkamligi komponentlarning mexanik faollashganligi 

tufayli oshadi. 

Mexanik faollashtirish uchun mehnat va energiya sarfi nuqtai nazaridan eng 

optimal rejim dissmembrator rotori va statori oralig‘i tirqishi 0,2 mm ga teng bo‘lganda 

kuzatildi. Minutiga 3 kg mineralga ishlov berish mumkin. Undan ortiq yuklangan 

xolatda barcha turdagi qumlarning faollashish darajasining oshishi kuzatilishiga 

qaramay, katta energiya va mehnat sarfi talab etiladi, dismembrator qiziydi va sovutish 

uchun uni to‘xtatish zarurati paydo bo‘ladi. 

Tadqiqotlarimiz jarayonida mexanik faollashtirilgan tabiiy daryo qumlari va 

Koytosh vollostonitidan polimer kompozitlariga to‘ldiruvchi sifatida oz miqdorda 

qo‘shish orqali polimer kompozit material(PKM)larning mustaxkamlik xususiyatlarini 

oshirish imkoniyati nazariy jixatdan asoslandi. 

Eksperimental tadqiqotlarda diskret (l=1-3 mm) nitron, shisha, ipak va paxta 

tolalar  bilan sinchlangan va to‘ldiruvchi sifatida mexanik faollashtirilgan qum 5 % 

massa qismda, vollostonit 5 % massa qismda qo‘shib namunalari olindi. Namunalarni 

uzilishga bo‘lgan mustaxkamligi sinovdan o‘tkazildi, sinov natijalari quyidagi rasmda 

keltirilgan. 

Amaliy tadqiqot nitajalariga ko‘ra dismembratorli aktivatorda faollashtirilgan 

yuqori silikatli qumlarning solishtirma yuzalari va sirt notekisligi o‘zgarishi evaziga 

polimer+tola+to‘ldiruvchilararo bog‘lanish sharoiti vujudga kelib, kompozit 

materialning adgeziv mustaxkamligi komponentlarning mexanik faollashganligi tufayli 

oshirilgani aniqlandi. 

Keltirilgan rasmda diskret tolalar bilan sinchlangan geterokompozitlariga mexanik 

faollashtirilgan yuqori silikatli qum va vollostonit bilan modifikatsiyalab olingan 

kompozit materialning uzilishga mustaxkamligi aniqlandi. 18,6 % xajm miqdorida 

nitron tola bilan sinchlangan kompozit materialning uzilishga mustaxkamligi 138 MPa, 

18,6 % xajm miqdorida shisha tola bilan sinchlangan kompozit materialning uzilishga 

mustaxkamligi esa 105 MPa, 21 % xajm miqdorida ipak tola bilan sinchlangan 

kompozit materialning uzilishga mustaxkamligi esa 81 MPa,  23,5 % xajm miqdorida 

paxta tola bilan sinchlangan kompozit materialning uzilishga mustaxkamligi esa 57 

MPa ga ega bo‘ldi. 

 
2-rasm. Diskret tolalar bilan sinchlangan va 5 % massa qismda mexanik 

faollashtirilgan to‘ldiruvchi qum va 5 % massa qismda to‘ldiruvchi vollostonit bilan 

modifikatsiyalangan kompozit materiallarning mustaxkamlik ko‘rsatkichlari: 1-nitron 

tola bilan sinchlangan; 2-shisha tola bilan sinchlangan; 3-ipak tola bilan sinchlangan; 4-

paxta tola bilan sinchlangan. 

Xulosa qilib shuni aytish mumkinki epoksid polimeriga oz miqdorda to‘ldiruvchi 

mexanik faollashtirilgan qum va vollostonit qo‘shib xamda  diskret suniy va tabiiy 

tolalar  bilan sinchlash orqali epoksid polimeri mustaxkamligini 4,5 marta oshirish 

imkoniyati mavjudligi aniqlandi. 

Maxalliy diskret nitron tolalarini bilan sinchlangan polimer bog‘lovchilariga oz 

miqdorda mexanik faollashtirilgan qum va vollostonit qo‘shib polimer kompozit 

material olish imkoniyati yaratildi. Bunday kompozit materiallar Respublikamiz 

atomobilsozligi va mashinasozligi  uchun katta iqtisodiy samaradorlikka olib keladi. 

